
Woordomskrywing

1.
In hierdie standaarde en vereistes het enige woord of uitdrukking waaraan 'n betekenis in die Wet geheg is, daardie betekenis en beteken --

"ander graan" die korrels of stukkies korrels van gars, hawer, triticale, mielies, rog en sorghum;

"besending"  -- 


(a)
'n hoeveelheid koring van dieselfde klas, wat aan dieselfde eienaar behoort, wat op 'n bepaalde tydstip afgelewer word onder dekking van dieselfde vragbrief, afleweringsbrief of ontvangsbewys, of gelewer word deur dieselfde voertuig of losmaathouer, of wat uit dieselfde buis van 'n graansuier in 'n skeepsruim of 'n spoorweg- of padtrok gelaai word;  of


(b)
in die geval waar 'n hoeveelheid in paragraaf (a) bedoel, ingedeel is in verskillende grade, elke sodanige hoeveelheid van elk van die verskil​lende subklasse of grade;

"beskadigde korrels" koringkorrels en stukkies koringkorrels --

(a)
wat deur insekte beskadig is;

(b)
wat deur hitte van buite of as gevolg van hitte deur binne​gisting in koring met 'n oormaat vog duidelik verkleur is (oranje-bruin, donker​bruin of swart), uitgesonderd koring​korrels ten opsigte waarvan die verkleuring tot die kiem-end beperk is;

(c)
wat onryp is en 'n duidelike groen kleur het;  en

(d)
waarin ontkieming tot so 'n mate gevorder het dat die vel wat die kiem bedek, gebreek is of die ontwikkelende worteltjies duidelik sigbaar is;

"chemiese residu's" residu's van landboumiddels wat ingevolge die Wet op Misstowwe, Veevoedsel, Landboumiddels en Veemiddels, 1947 (Wet No. 36 van 1947), toelaatbaar is vir die behandeling van peste en siektes en wat nie die voorge​skrewe maksimum residuperk oorskry nie;

"die Wet" die Wet op Landbouprodukstandaarde, 1990 (Wet No. 119 van 1990);

"ergot sclerotia" die sclerotia van die fungus Claviceps purpurea; en "ergot" het 'n ooreenstemmende betekenis;

"erg rypbeskadigde koring" --

(a)
koringkorrels wat gedurende die melk- tot sagte deegstadium deur strawwe ryp beskadig is en wat gekenmerk word deur korrels wat taamlik vet, maar heeltemal tot in die groef met klein blasies bedek is, met uitsondering van --
(i)
korrels waarvan net die rugkant met blasies bedek is;  en

(ii)
onryp gerimpelde korrels waarin rimpeling deur ryp veroorsaak is terwyl die korrels nog onryp was;  en

(b)
koringkorrels met 'n effens afgeskilferde semelskil het as gevolg van ryp:  Met dien verstande dat bewys van rypskade teenwoordig is en dat die semelskil nie afgevryf is as gevolg van hantering nie;

"hektolitermassa" die massa in kilogram per hektoliter;

"horingagtige korrels" alle korrels van durumkoring waarvan die endosperm nie wit en melerig, of gedeeltelik wit en melerig is nie en wat 'n glasagtige en horingagtige voorkoms het;

"houer" 'n sak of 'n losmaathouer;

"insek" met betrekking tot koring, enige lewende insek wat skadelik is vir opgebergde graan ongeag die stadium van ontwikkeling van daardie insek;

"inspekteur" die Uitvoerende Beampte of 'n beampte onder sy of haar beheer of 'n Ge​magtigde of 'n werknemer van 'n Gemagtigde;

"koring" die korrels van die spesies Triticum aestivum (broodkoring en beskuitjiekoring),  Triticum durum (durumkoring), Triticum polonicum (durumkoring) and Triticum turgidum (durumkoring);

"kultivarlys" die lys van kultivars van tyd tot tyd deur die Uitvoerende Beampte: Land​bouprodukstandaarde vasgestel en wat vanaf die Uitvoerende Beampte: Land​bouprodukstandaarde, Privaatsak X258, Pretoria, 0001 of www.nda.agric.za verkrygbaar is;

"losmaathouer" enige vervoermiddel of houer waarin losmaat koring gestoor of vervoer word;

"ongedorste are" are en gedeeltes van are van koring, gars, triticale en rog wat nog korrels bevat;

"opbergingsfasiliteit" enige pakhuis, of enige ander plek waar koring bestem vir uitvoer gestoor word;

"opbergingswambesmette korrels" koringkorrels wat sigbaar met swamme besmet is, en wat --

(a)
blou, groen, swartagtige of geel swamgroei enige plek op die korrel ver​toon;  of

(b)
sigbare swamgroei onder die semel vertoon;

"sak" 'n sak vervaardig van  --

(a)
jute of phormium of 'n mengsel van jute en phormium; of

(b)
van polipropileen wat voldoen aan SABS spesifikasie CKS632;

"sifsels" alle materiaal wat deur 'n standaardsif in item 22(3) beoog, gaan;

"skadelike sade" die sade of gedeeltes van sade van plantspesies wat 'n risiko vir menslike of dierlike gesondheid kan inhou indien dit verbruik word, insluitende sade van Convolvulus spp., Crotalaria spp., Datura spp., Ipomoea purpurea, Lolium temulentum, Ricinus communis of Xanthium spp.;

"skeepsruim" een of meer vragruime van die skip waarin koring vrygestel word;

"stinkbrandbesmetting" koring wat --

(a)
met Tilletia spp. besmet is, met uitsondering van koring wat met Tilletia indica besmet is;  of

(b)
'n onmiskenbare stinkbrandreuk het;  of

(c)
koringkorrels bevat wat met stinkbrand besmeer is; of

(d)
meer as vier stinkbrandballe (of stukkies balle gelyk aan vier stinkbrand​balle) per 100 g koring bevat;

"valgetal" die tydperk in sekondes volgens Hagberg - Perten as 'n maatstaf van die graad van Alfa-amilase aktiwiteit in graan en meel;  

"veldswambesmette korrels" koringkorrels wat sigbaar met swamme besmet is, en  wat --

(a)
duidelike grysagtige kwas-ente, wat as geheel verkleur is, het;  of

(b)
as gevolg van Fusarium-besmetting 'n dowwe lewelose, krytagtige of pienkerige en verkrimpte voorkoms het;

"voorgeskrewe middels" landboumiddels wat ingevolge die Wet op Misstowwe, Vee​voedsel, Landboumiddels en Veemiddels, 1947 (Wet No. 36 van 1947), toe​laatbaar is vir die behandeling van peste en siektes;

"vreemde voorwerpe" alle materiaal uitgesonderd koring, ander graan en ongedorste are; en

"vrystel", met betrekking tot koring, die laai van koring uit die graansuier of losmaat​houer in 'n skeepsruim en het die woord "vrystelling" 'n ooreenstemmende bete​kenis.

Bestek
2.
Hierdie standaarde en vereistes het betrekking op koring ten opsigte waarvan 'n goedkeuring vir die uitvoer daarvan ingevolge artikel 4 van die Wet verlang word.

Vereistes vir goedkeuring

3.
(1)
'n Goedkeuring in artikel 4 van die Wet bedoel, kan ten opsigte van 'n be​sending koring uitgereik word indien --

(a)
die koring geklassifiseer is in ooreenstemming met die klasse in item 4 uiteengesit en voldoen aan die standaarde vir klasse in item 5 uiteengesit;

(b)
die koring gegradeer is in ooreenstemming met die grade in item 6 uiteengesit;

(c)
die koring voldoen aan die standaarde vir grade in item 7 uiteen​gesit;

(d)
die houers waarin die betrokke koring verpak is, waar van toe​passing, voldoen aan die vereistes in item 8 uiteengesit;

(e)
toestemming verleen is vir die vrystelling van die koring in 'n skeepsruim in ooreenstemming met die vereistes in items 30 en 31 uiteengesit;

(f)
die koring verpak is in ooreenstemming met die verpakkings​vereistes in item 9 uiteengesit;

(g)
die betrokke houers gemerk is in ooreenstemming met die merk​vereistes in items 10 en 11 uiteengesit;

(h)
die monsters vir ondersoek geneem is in ooreenstemming met die vereistes in items 12, 13 en 14 uiteengesit;

(i)
die monsters ooreenkomstig die metodes in items 16, 17 en 18 uiteengesit, ondersoek is;

(j)
die betrokke besending ondersoek is in ooreenstemming met die metodes in items 18 tot 31 uiteengesit;

(k)
die resultate verkry na 'n ondersoek vertolk is in ooreenstemming met die vereistes in item 32 uiteengesit;

(l)
bevestiging ontvang is dat die koring ooreenkomstig die Stan​daarde vir Voedselhigiëne en voedselveiligheidsprogramme vir geregu​leerde landbouvoedselprodukte bestem vir uitvoer, geproduseer, hanteer en vervoer is;

(m)
die betrokke besending ooreenkomstig die Regulasies Betreffende Beheer oor die Uitvoer van Koring vir ondersoek aangebied is;  en

(n)
'n inspekteur, na 'n ondersoek ingevolge genoemde regulasies, bevind het dat die bepalings van hierdie standaarde en vereistes ten opsigte van die betrokke besending nagekom is.

(2)
Die Uitvoerende Beampte kan iemand skriftelik, in die geheel of gedeel​telik, op die voorwaardes wat hy of sy nodig ag, van die bepalings van subitem (1) vry​stel.

GEHALTE- EN VOEDSELVEILIGHEIDSTANDAARDE

Klasse koring

4.
Die klasse koring is -- 

(a)
Klas Broodkoring;

(b)
Klas Beskuitjiekoring; en

(c)
Klas Durumkoring.

Standaarde vir klasse

5.
(1)
Nieteenstaande die bepalings van subitems (2), (3) en (4), moet alle be​sendings koring --

(a)
vry wees van enige toksiene, chemiese of ander stowwe wat dit ongeskik maak vir menslike of dierlike verbruik of vir verwerking tot of aanwending daarvan as voedsel of voer;

(b)
nie meer skadelike sade of ergot sclerotia bevat as wat toegelaat word kragtens die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972) nie;

(c)
vry wees van swambesmette, suur- en galsterige ander graan, vreemde voorwerpe en enige ander material;

(d)
vry wees van enige reuk, smaak of kleur wat nie eie aan onge​skonde en gesonde koring is nie;
(e)
mag geen chemiese residu's bevat wat die voorgeskrewe maksi​mum residuperk oorskry nie:  Met dien verstande dat --

(i)
indien die voorgeskrewe maksimum residuperk van die in​voerland laer is as wat ingevolge die Wet op Misstowwe, Veevoedsel, Landboumiddels en Veemiddels, 1947 (Wet No. 36 van 1947), toelaatbaar is, daar aan die invoerland se voorgeskrewe maksimum residuperk voldoen moet word; en

(ii)
die Uitvoerende Beampte toestemming mag verleen dat koring met 'n hoër maksimum residuperk uitgevoer word na lande waar hierdie  verhoogde residuperk toelaatbaar is:  Met dien verstande dat die uitvoerdokumente dienooreen​komstig met die naam van invoerland geëndosseer word;

(f)
mag hoogstens 10 mikrogram per kilogram aflatoksien bevat waar​van aflatoksien B1 hoogstens 5 mikrogram per kilogram mag wees: Met dien verstande dat --

(i)
indien die voorgeskrewe maksimum aflatoksienperk van 'n invoerland laer is as wat toelaatbaar is, daar aan die invoer​land se voorgeskrewe maksimum aflatoksienperk voldoen moet word; en

(ii)
die Uitvoerende Beampte toestemming mag verleen dat koring met 'n hoër maksimum aflatoksieninhoud uitgevoer word na lande waar hierdie verhoogde aflatoksienperk toe​laatbaar is:  Met dien verstande dat die uitvoerdokumente dienooreenkomstig met die naam van die invoerland geën​dosseer word.

(g)
moet vry van lewende insekte wees, ongeag of sodanige insekte in, op of tussen die koring, in of op sakke wat koring bevat of in of op 'n losmaathouer voorkom:  Met dien verstande dat besendings wat vir insekbesmetting afgekeur is, na beroking met voorgeskrewe middels en volgens erkende metodes, weer vir ondersoek aange​bied mag word;  

(h)
vry wees van stinkbrandbesmetting; 

(i)
'n voginhoud van hoogstens 13 persent hê; en 

(j)
moet voldoen aan die vereistes vir plantskadelike organismes van fitosanitêre belang soos deur die Direkteur van die Direktoraat Plantgesondheid bepaal.

(2)
'n Besending koring word as Klas Broodkoring geklassifiseer in​dien --

(i)
dit bestaan uit minstens 95 persent (m/m) van een of meer van die broodkoringkultivars in die kultivarlys bepaal; en

(ii)
dit voldoen aan die standaarde vir Graad 1, Graad 2, Graad 3, Graad 4 of Utiliteitsgraad in item 7 uiteengesit.

(3)
'n Besending koring word as Klas Beskuitjiekoring geklassifiseer indien --

(a)
dit bestaan uit minstens 95 persent (m/m) van een of meer van die beskuitjiekoringkultivars in die kultivarlys bepaal; en

(b)
dit voldoen aan die standaarde vir Graad 1 of Graad 2 in item 7 uiteengesit.

(4)
'n Besending koring word as Klas Durumkoring geklassifiseer indien --

(a)
dit bestaan uit minstens 95 persent (m/m) van een of meer van die durumkoringkultivars in die kultivarlys bepaal; en

(b)
dit voldoen aan die standaarde vir Supergraad, Graad 1 of Graad 2 in item 7 uiteengesit.

Grade koring

6.
Die grade vir die verskillende klasse koring is soos volg:

(a) Klas Broodkoring –



(i)
Graad 1;

(ii)
Graad 2;

(iii)
Graad 3;

(iv)
Graad 4;  en

(v)
Utiliteitsgraad.

(b) Klas Beskuitjiekoring –


(i)
Graad 1;  en 



(ii)
Graad 2. 

(c)
Klas Durumkoring
--


(i)
Supergraad;

(ii) Graad 1;  en 



(iii)
Graad 2.

Standaarde vir grade koring

7.
(1)
Behoudens die bepalings van subitems (2), (3) en (4) word 'n besending koring gegradeer as --

(a)
Supergraad, in die geval van Durumkoring, indien die aard van afwyking, in kolom 1 van Tabel 1 van die Aanhangsel gespesi​fiseer, in daardie besending nie die persentasie in kolom 2 van genoemde tabel teenoor die betrokke afwyking gespesifiseer, oor​skry nie;

(b)
Graad 1 indien die aard van afwyking, in kolom 1 van Tabel 1 van die Aanhangsel gespesifiseer, in daardie besending nie die per​sentasie in kolom 3 van genoemde tabel teenoor die betrokke afwyking gespesifiseer, oorskry nie;

(c)
Graad 2 indien die aard van afwyking, in kolom 1 van Tabel 1 van die Aanhangsel gespesifiseer, in daardie besending nie die persen​tasie in kolom 4 van genoemde tabel teenoor die betrokke afwyking gespesifiseer, oorskry nie; en

(d)
Graad 3 indien die aard van afwyking, in kolom 1 van Tabel 1 van die Aanhangsel gespesifiseer, in daardie besending nie die persentasie in kolom 5 van genoemde table teenoor die be​trokke afwyking gespesifi​seer, oorskry nie;

(e)
Graad 4 indien die aard van afwyking, in kolom 1 van Tabel 1 van die Aanhangsel gespesifiseer, in daardie besending nie die persentasie in kolom 6 van genoemde table teenoor die be​trokke afwyking gespesifiseer, oorskry nie;  en

(f)
Utiliteitsgraad indien die aard van afwyking, in kolom 1 van Tabel 1 van die Aanhangsel gespesifiseer, in daardie besending nie die persentasie in kolom 7 van genoemde tabel teenoor die betrokke afwyking gespesifiseer, oorskry nie. 

(2)
(a)
Die minimum hektolitermassas vir die verskillende grade, in die geval van Broodkoring, is soos volg:

(i)
Graad 1 - 77 kg;

(ii)
Graad 2 - 76 kg;

(iii)
Graad 3 - 74 kg;

(iv)
Graad 4 - 72 kg;  en

(v)
Utiliteitsgraad - 70 kg.

(b)
Die minimum hektolitermassas vir die verskillende grade in die geval van Klas Durumkoring en Klas Beskuitjiekoring is soos volg:

(i)
Supergraad - 79 kg;

(ii)
Graad 1 - 76 kg;  en

(iii)
Graad 2 - 74 kg.

(3)
(a)
Graad 1, Graad 2 en Graad 3 moet, in die geval van Klas Brood​koring en Supergraad, Graad 1 en Graad 2 in die geval van Klas Durumkoring, 'n minimum valgetalwaarde hê van nie minder as 250 sekondes nie; 

(b)
Graad 4 moet, in die geval van Klas Broodkoring, 'n minimum valgetalwaarde hê van nie minder as 200 sekondes nie.

(c)
Utiliteitsgraad moet, in die geval van Klas Broodkoring, 'n minimum valgetalwaarde hê van nie minder as 150 sekondes nie; 

(d)
Ondanks die bepalings van paragraaf (a) word koring geag aan die toepaslike vereistes van die betrokke paragraaf te voldoen indien dit nie meer as 30 sekondes, laer is as die minimum voorgeskryf vir Supergraad, in die geval van Durumkoring, Graad 1, Graad 2 en Graad 3, na gelang van die geval, afwyk nie. 

(4)
Klas Durumkoring moet, --

(a)
in die geval van Supergraad, -- 

(i)
'n minimum van 14 persent proteïen, bepaal op 'n 12 persent vogbasis, bevat; en 

(ii)
'n minimum van 90 persent horingagtige korrels bevat; 

(b)
 in die geval van Graad 1, --

(i)
'n minimum van 13 persent proteïen, bepaal op 'n 12 persent vogbasis, bevat;  en 

(ii)
'n minimum van 80 persent horingagtige korrels bevat;  en

(c)
in die geval van Graad 2, -- 

(i)
'n minimum van 12 persent proteïen, bepaal op 'n 12 persent vogbasis, bevat;  en 

(ii)
'n minimum van 70 persent horingagtige korrels bevat.


(5)
Die minimum proteïeninhoud bepaal op 'n 12 persent vogbasis vir die verskillende grade, in die geval van Klas Broodkoring, is soos volg:

(a)
Graad 1 - 12 persent;

(b)
Graad 2 - 11 persent;

(c)
Graad 3 - 10 persent;

(d)
Graad 4 - 9 persent;  en

(e)
Utiliteitsgraad - 8 persent.

VEREISTES VIR HOUERS

Algemeen

8.
(1)
'n Houer, uitgesluit 'n skeepsruim, 'n spoorweg- of padtrok en opbergings​fasiliteit, wat koring bestem vir uitvoer bevat, moet geskik, heel (uitgesonderd graan​stekermerke in die geval van sakke), skoon, droog en reukloos wees.

(2)
Behoudens die bepalings van subitem (1) moet 'n sak wat koring bestem vir uitvoer bevat --

(a)
nuut wees;

(b)
sterk genoeg wees vir die vervoer van die maksimum massa koring wat in daardie sak geakkommodeer kan word; en

(c)
nie gevlek wees deur enige kleurstof, of deurtrek wees met enige vloeistof wat vlekke mag veroorsaak nie, uitgesonderd normale verkleuring as gevolg van blootstelling aan die son;

(d)
nie 'n vreemde smaak of reuk of enige stof wat skadelik vir menslike gesondheid kan wees aan die koring oordra nie;  en

(e)
in die geval van houers wat hergebruik word, van sodanige material wees dat die houer voor hergebruik skoongemaak en ontsmet kan word.

(3)
'n Skeepsruim waarin koring bestem vir uit​voer vrygestel word, moet -- 

(a)
nie enige skadelike stof of stof wat nadelig vir menslike ge​sondheid is aan die koring oordra nie;

(b)
oënskynlik vry wees van insekte; en 

(c)
redelik vry wees van stukkies graan of enige ander materiaal wat insekte kan huisves.

(4)
'n Opbergingsfasiliteit of 'n spoorweg- of padtrok moet --

(a)
nie enige skadelike stof of stof wat nadelig vir menslike ge​sondheid is aan die koring oordra nie;

(b)
oënskynlik vry wees van insekte; en 

(c)
redelik vry wees van stukkies graan of enige ander materiaal wat insekte kan huisves:

Met dien verstande dat 'n inspekteur die uitvoerder of agent kan beveel om 'n besmette opbergingsfasiliteit of spoorweg- of padtrok skoon te maak, te behandel of te berook.

VERPAKKINGSVEREISTES

Algemeen

9.
(1)
Koring van verskillende klasse en grade moet in verskillende houers verpak word.

(2)
Sakke moet behoorlik toegemaak wees.

MERKVEREISTES

Besonderhede

10.
Elke houer of die meegaande uitvoerdokumente van 'n besending koring moet gemerk of geëndosseer wees met –

(a)
die produknaam;

(b)
die klas en graad van die koring;

(c)
die naam en adres van die uitvoerder of verpakker:  Met dien verstande dat indien sodanige naam en adres in kodevorm aangedui word dit by die Uitvoerende Beampte geregistreer moet wees;  en

(d)
die land van herkoms.

Verbode besonderhede

11.
Geen bewoording, illustrasie of ander metode van begripsuitdrukking wat 'n wan​voorstelling behels of wat regstreeks of by implikasie 'n misleidende indruk skep van die inhoud, mag op 'n houer wat koring bevat, verskyn nie.

MONSTERNEMING

Verkryging van 'n monster

12.
(1)
'n Inspekteur moet vir die doeleindes van hierdie standaarde en vereistes, 'n verteenwoordigende ewekansige monster koring op die volgende wyse onttrek:

(a)
In die geval van koring wat in sakke uitgevoer word, moet klein hoeveelhede van die koring op so 'n wyse onttrek word uit 'n aantal sakke wat minstens gelyk is aan die vierkantswortel van die totale aantal sakke in die besending, dat die monsters wat onttrek is verteenwoordigend van die hele besending is.  Hierdie monsters moet in 'n houer bymekaar gegooi en deeglik gemeng word.

(b)
In die geval van koring wat in losmaat uitgevoer word, moet --

(i)
monsters koring wat in losmaathouers, uitgesonderd graan​suiers vir ondersoek aangebied word, by elke luik of by minstens ses verskillende plekke, ewekansig uitgekies, deur die volle diepte van die besending met 'n losmaatgraan​steker onttrek word, sodat die monster wat onttrek is, ver​teenwoordigend van die inhoud van die losmaathouer is.  Die gesamentlike monster uit elke losmaathouer moet deeg​lik gemeng en vir elke losmaathouer apart gehou word vir verdere ondersoek en moet 'n totale massa van ten minste 10 kg hê;  en

(ii)
monsters koring wat vanuit 'n graansuier in 'n skeepsruim of 'n spoorweg- of padtrok gelaai word, moet met gereelde tussenpose op so 'n wyse onttrek word by die uitvloei van die verskepingsbakke op die vervoerbande, dat die monsters aldus onttrek verteenwoordigend sal wees van die besen​ding wat gelaai word.  Elke aparte monster moet deeglik gemeng word voor verdere ondersoek en die gesamentlike monster moet 'n totale massa van ten minste 10 kg hê.

(2)
'n Inspekteur mag ter enige tyd monsters van koring uit enige deel van 'n graansuier onttrek.

Afwykende monster

13.
Indien 'n inspekteur tydens die onttrekking van die ewekansige monsters of tydens die ondersoek merk dat enige van die hoeveelhede koring wat uit enige sak of 'n gedeelte van 'n losmaathouer onttrek is, ooglopend swakker voorkom as, of verskil van die onttrek uit die res van die sakke of van die ander gedeeltes van die losmaathouer, moet die inspekteur slegs uit sodanige sakke of gedeeltes van die losmaathouer met swakker of verskillende koring monsters onttrek, in 'n houer gooi en dit deeglik meng.  Monsters op hierdie wyse onttrek sal, by die toepassing van hierdie standaarde en vereistes, as afwykende monsters beskou word en die ondersoekresultate sal slegs op monsters wat van houers en afwy​kende gedeeltes onttrek is, gebaseer moet word. 

Verkryging van 'n werkmonster

14.
'n Werkmonster word verkry deur die ewekansige of afwykende monster van die besending volgens ICC ("International Association for Cereal Chemistry") 101 (Goed​gekeur 1960) metode, te verdeel.

ONDERSOEKMETODES

Beoordeling van houers, verpakking en voorstellings

15.
'n Inspekteur moet die besending en die monster van die besending visueel beoordel ten einde te bepaal of die houers, verpakking en voorstelling aan die voorgeskrewe vereistes voldoen.

Verifiëring van merke

16.
'n Inspekteur moet die houers in die besending en die monster van die besen​ding visueel beoordeel ten einde voldoening aan die voorgeskrewe merkvereistes te verifier, deur --
(a)
hom of haarself te vergewis dat die houers gemerk is soos voorge​skryf;  en

(b)
die akkuraatheid van die verklarings tydens inspeksie na te gaan.

Verifiëring van biologiese en chemiese kontaminasie

17.
'n Inspekteur sal voldoening aan die vlakke vir biologiese en chemiese kontaminasie verifieer deur slegs sekere besendings volgens 'n risikogebaseerde plan te bemonster en monsters vir ontleding te stuur.
Bepaling van ongewenste reuke, skadelike stowwe en sade, lewende insekte en plantskadelike organismes van fitosanitêre belang

18.
(1)
'n Besending koring of monster van 'n besending koring word sintuiglik beoordeel of skeikundig ontleed ten einde te bepaal of dit --

(a)
'n stof of sade bevat wat die koring ongeskik maak vir menslike of dierlike verbruik of vir verwerking tot of aanwending as voedsel of voer; 

(b)
'n muwwe, suur, galsterige of ander ongewenste reuk het: Met dien verstande dat 'n werkmonster ongesifte koring met 'n graanmeul tot 'n fyn meel gemaal vir die betrokke beoordeling gebruik kan word

(c)
enige lewende insekte bevat; en

(d)
plantskadelike organismes van fitosanitêre belang bevat.


(2)
Die resultate van die bepalings in subitem (1) verteenwoordig die bevin​ding ten opsigte van die besending met betrekking tot die aanwesigheid van die faktore aldus bepaal.

Bepaling van klas

19.
Die klas van 'n besending koring word soos volg bepaal:

(a)
Verkry 'n werkmonster van minstens 500 g en sif die werkmonster op die wyse soos in item 22 bepaal.

(b)
Neem minstens 100 g van die gesifte koring en verwyder alle ander graan, ongedorste are en vreemde voorwerpe met die hand.

(c)
Verkry twee werkmonsters van minstens 25 g elk nadat alle ander graan, ongedorste are en vreemde verwyder is en skei die verskillende kultivars. voorwerpe

(d)
Bepaal die massa van elk van die betrokke kultivars en druk die massa aldus bepaal uit as 'n persentasie van die betrokke twee werkmonster.  

(e)
Indien die persentasies van die twee werkmonsters in paragraaf (d) verkry met meer as 0,5 persent verskil, moet 'n addisionele bepaling op 'n ander 500 g werkmonster gedoen word en is die bepalings van paragrawe (a), (b), (c) en (d) mutatis mutandis op die addisionele monster van toe​passing.

(f)
Bepaal die gemiddeld van die persentasies verkry in paragraaf (d) en, indien van toepassing, paragraaf (e).

(g)
Sodanige gemiddeld verteenwoordig die persentasie van die spesifieke kultivar in die besending.  

(h)
Bepaal die som van die persentasies van alle kultivars wat volgens die kultivarlys aan dieselfde klas behoort.

Bepaling van hektolitermassa

20.
(1)
Die hektolitermassa van 'n besending koring word bepaal volgens die Tweevlaktregtermetode. 

(2)
Die standaardapparaat vir hierdie metode is die volgende:

(a)
Enige laboratoriummassameter met 'n akkuraatheid van 0,1 g of 'n vier-in-een-massameter.

(b)
'n Emmer met 'n binnehoogte van 123 mm en 'n inhoudsvermoë van 500 ml.

(c)
'n Tweevlaktregterapparaat wat uit die volgende bestaan:

(i)
'n Keëlvormige tregter met 'n swaaiklep aan die nou end, 'n  hoogte van 226 mm, 'n bo-deursnee van 91,4 mm en 'n klep​openingdeursnee van  28,5 mm.

(ii)
'n Stewige ovaalvormige metaalvoetstuk met 'n verhogie aan elke punt van die lang-as daarvan en met 'n ronde metal​staaf wat vertikaal in die voetstuk halfpad tussen die middle​punte van die twee verhogies ingeskroef word.

(iii)
'n Metaalarm waarvan een end aan die tregter en die ander end oor die regop metaalstaaf waaromheen dit kan swaai, geheg word.

(d)
'n Houtskraper 10 mm dik, 40 mm breed en minstens 100 mm lank en waarvan minstens een van die rande goed gerond, maar nie afgeslyt is nie.

(3)
Die hektolitermassa word soos volg bepaal:

(a)
Plaas die apparaat in sy geheel op 'n harde, gladde, gelyk opper​vlak wat nie gestamp of geskud kan word nie.

(b)
Vul die tregter met ongesifte koring wat verkry is vanaf die monster van die besending en skraap dit af sodat die tregter net gelyk vol is: Met dien verstande dat 'n skoon monster, wat vry van ander graan, ongedorste are, sifsels en vreemde voorwerpe is, gebruik moet word indien gradering op skoon basis uitgevoer word.
(c)
Plaas dan die emmer op die hoogste verhogie van die voetstuk sodat die bodem se middelpunt direk onder dié van die tregterklep is, die afstand van die klepopening tot by die rand van die emmer ongeveer 30 mm is en die emmer vas op die verhogie staan.

(d)
Stoot die tregterklep met 'n vinnige swaaibeweging wyd oop sodat die koring die emmer volmaak en aan alle kante oorloop.

(e)
Swaai die tregter weg van die emmer sonder om die emmer te stamp of teen die emmer te stoot.

(f)
Skraap dan die oortollige koring met 'n skraper van die emmer af deur die emmer stewig met die een hand vas te hou, en die skraper versigtig maar ferm op die rand van die emmer te plaas en met een stewige beweging dwarsoor die rand te stoot sodat die emmer net gelykvol met koring is:  Met dien verstande dat indien 'n skraper 'n ronde sowel as 'n wigvormige rand het, slegs die ronde rand vir die skraapwerk gebruik mag word.

(g)
Gooi die inhoud van die emmer in die pan van die massameter wat, na gelang van die geval, vooraf gezero of gebalanseer is en bepaal die hektolitermassa daarvan:  Met dien verstande dat indien 'n massameter gebruik word wat nie vir hektoliter gekalibreer is nie, die hektolitermassa bereken word deur van die volgende formule gebruik te maak:

Hektolitermassa = Massa (g) van koring in 500 ml-emmer

(h)
Herhaal die prosedure met dieselfde monster:  Met dien verstande dat as die twee lesings verskil, die toets met 'n addisionele monster herhaal moet word en die bepalings van paragrawe (a) tot (g) is mutatis mutandis op daardie addisionele monster van toepassing.

Bepaling van persentasie horingagtige korrels 

21.
(1)
Die persentasie horingagtige korrels word, in die geval van Klas Durum​koring, met behulp van 'n korrelsnyer soos volg bepaal:

(a)
Vul die korrelsnyer se bakkie (mes in oop posisie) met Klas Durum​koring waaruit alle vreemde stowwe, sifsels en gebreekte korrels verwyder is en skud dit sodat die korrels die 50 gaatjies vul.

(b)
Maak die bakkie met een hand toe op so 'n wyse dat die koring nie uitval nie en gebruik die ander hand om die korrels met die mes deur te sny.

(c)
Maak die korrelsnyer oop en bereken die persentasie melerige korrels deur 1 persent vir elke korrel met een of meer melerige kolletjie en 2 persent vir elke korrel waarvan die helfte of meer melerig is bymekaar te tel.

(d)
Herhaal die prosedure in paragrawe (a), (b) en (c) beskryf drie maal en bereken die gemiddeld van die drie bepalings.

(e)
Trek die gemiddelde persentasie in paragraaf (d) verkry van 100 af.

(f)
Sodanige persentasie verteenwoordig die persentasie horingagtige korrels in die besending.

(2)
Die korrelsnyer waarna daar in subitem (1) verwys word, moet 50 korrels op een slag in die breedte kan deursny.

Bepaling van voginhoud 

22.
(1)
Die voginhoud van 'n besending koring kan volgens enige geskikte metode bepaal word:  Met dien verstande dat die resultate so verkry in ooreenstemming (± 0,3 persent) is met die resultate verkry deur die 72 uur lugoondmetode by 103°C soos beskrywe in subitem (2).


(2)
Die voginhoud van koringkorrels volgens die 72 uur lugoondmetode by 103°C word soos volg bepaal:

(a)
Gebruik die apparate voorgeskryf volgens AACC metode 44-15A nommers 3 tot 6.

(b)
Weeg twee of meer leë bakkies en deksels en teken die massa aan tot 0,0001 g (D).

(c)
Weeg ongeveer 15 g ongemaalde koringkorrels in elke bakkie en teken die massa aan tot 0,0001 g (A).

(d)
Bedek die bakkies met deksels.

(e)
Plaas die bakkies op 'n enkele rak (moenie stapel nie) in 'n oond wat vooraf verhit is tot 103 ±1°C.  Met plasing van bakkies in die oond, maak die bakkies oop en plaas die deksels langs die bakkies.

(f)
Begin tydsbepaling sodra die oond weer die verlangde temperatuur bereik het.

(g)
Plaas die deksels na 72 uur op die bakkies en haal die bakkies een vir een uit die oond en plaas hulle dadelik in 'n dessikator (moenie stapel nie).

(h)
Laat die bakkies in die dessikator afkoel vir 45 tot 60 minute.

(i)
Haal die bakkies een vir een uit die dessikator, weeg (B) en bereken die verlies in massa (A - B).

(j)
Gebruik die volgende vergelyking om die vogpersentasie te bepaal:

Berekening







(A - B)


Vergelyking : % vog =

______       x 100







    C

A =
Massa van monster voor droging met inbegrip van die



massa van bakkie en deksels

B =
Massa van monster na droging met inbegrip van die



massa van bakkie en deksel

C = 
Massa van monster voor droging uitgesonderd massa



van bakkie en deksel voor droging (A-D).

(k)
As die resultate van die herhalings met meer as 0,2% verskil, her​haal, op nuwe monsters, stappe (a), (b), (c), (d), (e), (f), (g), (h), (i) en (j).

Bepaling van proteïeninhoud

23.
Die persentasie proteïen van 'n besending koring kan volgens enige geskikte metode bepaal word: Met dien verstande dat --

(a)
die bepaling gedoen word op 'n monster wat oor die 1,786 mm gesif is en waarvan ander graan, ongedorste are en vreemde voorwerpe met die hand verwyder is; en

(b)
die resultate aldus verkry in ooreenstemming (+0,3 persent) is met die resultate verkry deur die Dumas ontbrandingsanalisemetode [AACC ("American Association of Cereal Chemists") Metode 46/30/1995].

Bepaling van valgetal in koring 

24.
(1)
Die valgetal van 'n besending koring kan volgens enige geskikte metode bepaal word: Met dien verstande dat --

(a)
die bepaling gedoen word op 'n monster wat oor die 1,786 mm gesif is en waarvan ander graan, ongedorste are en vreemde voorwerpe met die hand verwyder is; en

(b)
die resultate aldus verkry in ooreenstemming (± 5 persent) is met die resultate verkry deur die ICC ("International Association for Cereal Che​mistry") -Standaard No. 107/1 Goedgekeur: 1968, Hersien: 1995 metode.

(2)
Indien die valgetal van 'n besending koring volgens die ICC ("International Association for Cereal Chemistry")-Standaard No. 107/1 Goedgekeur:  1968, Hersien:  1995 metode bepaal word, word --

(a)
monsterneming en die bepaling van die voginhoud in genoemde metode met die wyse voorgeskryf in items 12 en 19 onderskeidelik, vervang; en

(b)
slegs die waardes aangepas vir hoogte bo seevlak gebruik.

(3)
Indien die valgetalwaarde van 'n besending koring in die geval van Super​graad, Graad 1 of Graad 2, laer as 250 sekondes is, of in die geval van Utiliteitsgraad, laer as 150 sekondes is, en alvorens 'n besending afgegradeer word,  --

(a)
moet 'n addisionele bepaling van valgetal op dieselfde werk​monster gedoen word;  

(b)
moet die gemiddelde valgetal bereken word;

(c)
moet, wanneer die gemiddelde valgetal steeds laer as die voorge​skrewe minimum vir die betrokke graad is, 'n addisionele bepaling op 'n ander werkmonster gedoen word; en

(d)
moet die gemiddeld van al die lesings as die valgetal van die be​trokke besending geag word.

Bepaling van die persentasie sifsels 

25.
(1)
Die persentasie sifsels in 'n besending koring word soos volg bepaal:

(a)
Verkry twee werkmonsters van minstens 500 g elk. 

(b)
Plaas elke monster op 'n standaardsif in subitem (3) verwys, sif die monster deur die sif 50 stote heen en weer, beurtelings weg van en terug na die hanteerder van die sif, te beweeg in dieselfde rigting as die lengte-asse van die openings van die sif.  Beweeg met elke stoot die sif, wat op 'n tafel of ander geskikte gladde oppervlak rus, 250 mm tot 460 mm weg van en terug na die hanteerder. Die voorgeskrewe 50 stote moet binne 50 tot 60 sekondes voltooi word: Met dien verstande dat die sifproses ook op die voorge​skrewe wyse in een of ander houer of 'n outomatiese sifapparaat gedoen kan word.

(c)
Bepaal die massa van die materiaal wat deur die sif gegaan het en druk daardie massa uit as 'n persentasie van die totale massa van die betrokke twee werkmonsters.

(d)
Indien die persentasies van die twee werkmonsters met meer as 0,5 persent verskil moet 'n addisionele bepaling op 'n ander werk​monster gedoen word en is die bepalings van paragrawe (a), (b) en (c) mutatis mutandis op die addisionele monster van toepassing.

(e)
Bepaal die gemiddeld van die persentasies verkry in paragraaf (c) of (d), na gelang van die geval, verkry.

(f)
Sodanige gemiddeld verteenwoordig die persentasie sifsels in die betrokke besending.  

(2)
Alvorens die bepaling van enige graderingsfaktor wat op 'n gesifte monster uitgevoer moet word, plaasvind, moet daardie gesifte monster deeglik gemeng word:  Met dien verstande dat alle materiaal wat nie deur die sif gegaan het nie, die gesifte monster verteenwoordig.

(3)
'n Standaardsif is 'n handsif wat bestaan uit 'n gleufsif vervaardig van 1,0 mm vlekvrye staal, gemonteer in duursame plastiek, met openings 1,8 mm wyd en 12,7 mm lank, wat in 'n aluminiumpan met 'n soliede bodem pas en 'n deursnee van 300 mm het en met 'n buitedeursnee van 302,5 mm.

Bepaling van persentasie erg rypbeskadigde koring

26.
Die persentasie erg rypbeskadigde korrels in 'n besending koring word soos volg bepaal:

(a)
Verkry twee werkmonsters van minstens 25 g elk van 'n gesifte monster. 

(b)
Verwyder alle erg rypbeskadigde korrels met die hand en bepaal die massa van die erg rypbeskadigde korrels in elk van die betrokke twee werkmonsters.

(c)
Druk die massa aldus bepaal uit as 'n persentasie van die totale massa van die betrokke twee werkmonsters.

(d)
Indien die persentasies van die twee werkmonters met meer as 0,5 per​sent verskil moet 'n addisionele bepaling op 'n ander werkmonster gedoen word en is die bepalings van paragrawe (a), (b) en (c) mutatis mutandis op die addisionele werkmonster van toepassing.

(e)
Bepaal die gemiddeld van die persentasies in paragraaf (c) of (d) na ge​lang van die geval, verkry.

(f)
Sodanige gemiddeld verteenwoordig die persentasie erg rypbeskadigde korrels in die betrokke besending.  

Bepaling van persentasie ander graan en ongedorste are  

27.
Die persentasie ander graan en ongedorste are in 'n besending koring word soos volg bepaal:

(a)
Verkry twee werkmonsters van minstens 50 g elk van 'n gesifte monster.

(b)
Verwyder alle ander graan en ongedorste are met die hand en bepaal die massa van die ander graan en ongedorste are in elk van die betrokke twee werkmonsters.

(c)
Druk die massa aldus bepaal uit as 'n persentasie van die totale massa van die betrokke twee werkmonsters. 

(d)
Indien die persentasies van die twee werkmonsters met meer as 0,5 per​sent verskil moet 'n addisionele bepaling op 'n ander werkmonster gedoen word en is die bepalings van paragrawe (a), (b) en (c) mutatis mutandis op die addisionele werkmonster van toepassing.

(e)
Bepaal die gemiddeld van die persentasies in paragraaf (c) of (d) na ge​lang van die geval, verkry.

(f)
Sodanige gemiddeld verteenwoordig die persentasie ander graan en on​gedorste are in die besending.

Bepaling van persentasie vreemde voorwerpe 

28.
 Die persentasie vreemde voorwerpe in 'n besending koring word soos volg be​paal:

(a)
Verkry twee werkmonsters van minstens 100 g elk van 'n gesifte monster.

(b)
Verwyder alle vreemde voorwerpe met die hand en bepaal die massa van die vreemde stowwe in elk van die betrokke twee werkmonsters.

(c)
Druk die massa aldus bepaal uit as 'n persentasie van die totale massa van die betrokke twee werkmonsters. 

(d)
Indien die persentasies van die twee werkmonsters met meer as 0,5 per​sent verskil moet 'n addisionele bepaling op 'n ander werkmonster gedoen word en is die bepalings van paragrawe (a), (b) en (c) mutatis mutandis op die addisionele werkmonster van toepassing.

(e)
Bepaal die gemiddeld van die persentasies in paragraaf (c) of (d) na ge​lang van die geval, verkry.

(f)
Sodanige gemiddeld verteenwoordig die persentasie vreemde voorwerpe in die besending.

Bepaling van persentasie beskadigde korrels 

29.
Die persentasie beskadigde korrels in 'n besending koring word soos volg be​paal:

(a)
Verkry twee werkmonsters van minstens 25 g elk van 'n gesifte monster vir die bepaling van beskadigde korrels, anders as hittebeskadigde korrels.

(b)
Verwyder alle beskadigde korrels, anders as hittebeskadigde korrels, met die hand en bepaal die massa van die beskadigde korrels, anders as hittebeskadigde korrels, in elk van die betrokke twee werkmonsters.

(c)
Druk die massa aldus bepaal uit as 'n persentasie van die totale massa van die betrokke twee werkmonsters.

(d)
Indien die persentasies van die twee werkmonsters met meer as 0,5 per​sent verskil moet 'n addisionele bepaling op 'n ander werkmonster gedoen word en is die bepalings van paragrawe (a), (b) en (c) mutatis mutandis op die addisionele werkmonster van toepassing.

(e)
Bepaal die gemiddeld van die persentasies in paragraaf (c) of (d) na ge​lang van die geval, verkry.

(f)
Bepaal die som van die persentasies in paragraaf (e) en item 27(f) verkry.

(g)
Sodanige som verteenwoordig die persentasie beskadigde korrels in die besending.

Bepaling van persentasie hittebeskadigde korrels

30.
Die persentasie hittebeskadigde korrels in 'n besending koring word soos volg bepaal:

(a)
Verkry twee werkmonsters van minstens 100 g elk van 'n gesifte monster. 

(b)
Verwyder alle hittebeskadigde korrels met die hand en bepaal die massa van die hittebeskadigde korrels in elk van die betrokke twee werkmon​sters. Korrels van 'n addisionele werkmonster mag ook sintuiglik onder​soek word (deur aan korrels te ruik en te proe) om vermoede van hittebe​skadiging te bevestig.
(c)
Druk die massa aldus bepaal uit as 'n persentasie van die totale massa van die betrokke twee werkmonsters. 

(d)
Indien die persentasies van die twee werkmonsters met meer as 0,2 per​sent verskil moet 'n addisionele bepaling op 'n ander werkmonster gedoen word en is die bepalings van paragrawe (a), (b) en (c) mutatis mutandis op die addisionele werkmonster van toepassing.

(e)
Bepaal die gemiddeld van die persentasies verkry in paragraaf (c) en, indien van toepassing, paragraaf (d).

(f)
Sodanige gemiddeld verteenwoordig die persentasie hittebeskadigde korrels in die besending.

Bepaling van persentasie veld- en opbergingswambesmette korrels

31.
Die persentasie veld- en opbergingswambesmette korrels in 'n besending koring word soos volg bepaal:

(a)
Verkry twee werkmonsters van minstens 25 g elk van 'n gesifte monster.

(b)
Verwyder alle veld- en opbergingswambesmette korrels met die hand en bepaal die massa van die veld- en opbergingswambesmette korrels in elk van die betrokke werkmonsters.

(c)
Druk die massa aldus bepaal vir veld- en opbergingswambesmette korrels onderskeidelik uit as 'n persentasie van die totale massa van die betrokke werkmonster.

(d)
Indien die persentasie van die werkmonsters met meer as 0,2 persent verskil, moet 'n addisionele bepaling op 'n ander werkmonster gedoen word en is die bepalings van paragrawe (a), (b) en (c) mutatis mutandis op die addisionele monster van toepassing.

(e)
Bepaal die gemiddelde van die persentasie veld- en opbergingswam​besmette korrels onderskeidelik in paragraaf (c) of (d), na gelang van die geval, verkry.

(f)
Sodanige gemiddeld verteenwoordig die persentasie veld- en opbergings​wambesmette korrels in die betrokke besending.

VERTOLKING VAN DIE RESULTATE
Algemeen

32.
(1)
Geen besending mag afgekeur word nie alvorens 'n verdere twee ontle​dings uit 'n addisionele monster, verkry uit dieselfde of bykomende ewekansige monster, gedoen is nie:  Met dien verstande dat die gemiddelde van die resultate van al sodanige ontledings as resultaat ten opsigte van die betrokke besending sal geld.

(2)
'n Inspekteur moet, indien hy 'n afwykende monster ingevolge item 13 ont​trek het, die besending afkeur indien die gemiddelde resultate van minstens twee ontle​dings van die afwykende monster nie voldoen aan die vereistes wat in items 4, 5, 6 en 7 voorgeskryf word nie.

VRYSTELLING VAN KORING
Aansoek om vrystelling

33.
'n Aansoek om goedkeuring vir die vrystelling van koring moet, in die geval waar een of meer vragruime van die skip tot volle kapasiteit met sodanige koring gevul gaan word, skriftelik deur die uitvoerder of agent aan die inspekteur gerig word.

Goedkeuring van vrystelling

34.
(1)
'n Inspekteur reik 'n sertifikaat ter goedkeuring van die vrystelling van koring uit indien die inspekteur bevind dat die skeepsruim voldoen aan die vereistes in item 8(3).


(2)
Indien 'n inspekteur bevind dat die skeepsruim nie voldoen aan die ver​eistes in item 8(3) nie, moet die inspekteur --

(a)
'n sertifikaat te dien effekte uitreik;

(b)
die skeepsruim herinspekteer nadat die betrokke skeepsruim skoongemaak, behandel of berook is; en 

(c)
'n sertifikaat ter goedkeuring van die vrystelling van koring uitreik indien hy of sy tydens die herinspeksie bevind dat die skeepsruim voldoen aan die vereistes in item 8(3).

(3)
'n Inspekteur kan na sy goeddunke die skeepsruim herinspekteer indien die vrystelling van koring in die skeepsruim meer as 96 uur na goedkeuring van die skeepsruim plaasvind.

(4)
Die verlening van goedkeuring vir die vrystelling van koring dien nie as 'n versekering dat die skeepsruim vry is van insekte wat die koring in daardie skeepsruim kan infesteer nie.


